
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সাহিত্য পরিষদ-পত্রিকা । 及处 [ל eסל סף
অধ্যবসায়সহকারে একবিষয়ে অনুশীলনে ব্যাপৃত থাকিলে, কিরূপ অভিজ্ঞতালাত হয়, এইবিষয় তাহার একটি উৎকৃষ্ট দৃষ্টান্ত ।
দেশের দারিদ্র্যকষ্টও জ্ঞানানুশীলনের একটি অন্তরায় হইতে পারে। নিরন্ন দেশ, নিরবলম্ব অধিবাসী, নিঃসম্বল বহু পরিবারের শোচনীয় দৃশ্য, যাহারা মানসপটে একবার অঙ্কিত করিয়াছেন, তাহারা বুঝিতে পরিবেন, শিক্ষিত যুবকদিগের পক্ষে অবিছিন্নভাবে শাস্ত্রানুশীলন কিরূপ দুরূহ ব্যাপার । যুবক বিশ্ববিদ্যালয়ের উপাধি পাইয়া সংসারে প্ৰবিষ্ট হইলেন । বহু পরিবারের পরিপোষণভার তঁাহার স্কন্ধে সমৰ্পিত হইল। তিনি এই ভারে পীড়িত হইয়া, সংসারাবৰ্ত্তে পড়িয়া ঘুরিয়া বেড়াইতে লাগিলেন। তঁহাকে জ্ঞানানুশীলনে বিসর্জন দিতে হইল। ভারতবর্ষীয় বিজ্ঞানসভা হইতে ষে, আশানুরূপ ফললাভ হইতেছে না, এইরূপ সাংসারিক বিপত্তিও উহার একটি কারণ হইতে পারে। দেশের ধনিগণ সভায় যে পরিমাণে অর্থ দিয়াছেন, তাহার তুলনায় সভা হইতে এ পৰ্য্যন্ত দেশের কোন উপকার হয় নাই। শিক্ষার্থিগণ যথানিয়মে সভায় উপস্থিত হইয়া উপদেশ শুনিতেছেন, বিজ্ঞানের অপূর্ব কৌশলে বিমোহিত হইতেছেন, কৃতকাৰ্য্যতার পরিাচয় দিয়া পারিতোষিক পাইতেছেন, কিন্তু শেষে তঁহাদের কিরূপ অবস্থা ঘটতেছে ? কৰ্ম্মক্ষেত্রে তাহারা সাংসারিক দুশ্চিন্তায় অবসন্ন হইয়া, পুৰ্ব্বতন মনোনীত বিষয় বিস্মৃতিসাগরে ডুবাইতেছেন। নানা কারণে অম্মদেশের সহিত পাশ্চাত্য ভূখণ্ডের তুলনা হইতে পারে না। প্ৰাকৃতিক ধৰ্ম্মভেদে আম্মদেশ ভিন্নধৰ্ম্মাক্রান্ত । পাশ্চাত্য জনপদে যতটুকু কাৰ্য্যে কিছুমাত্র শ্রান্তি জন্মে না, এখানে হয়ত ততটুকু কাৰ্য্যে অবসাদ উপস্থিত হয় । ইহার পর বহু পরিবারের পরিপোষণচিন্তায় অবসন্ন হইতে হয়। এই অসুবিধা দূর করিবার জন্য আমাদের দেশে নিষ্কর ভূমি বা বৃত্তির ব্যবস্থা ছিল। বিদ্যোৎসাহী ধনিগণ যথানিয়মে শাস্ত্ৰদশী পণ্ডিতদিগকে নিষ্কর ভূমি বা বৃত্তি দিতেন। পণ্ডিতগণ ইহাতে সাংসারিক চিন্তা হইতে বিমুক্ত হইয়া নিরুদ্বেগে ও নিশ্চিন্তমনে শাস্ত্রানুশীলনে ব্যাপৃত থাকিতেন, এবং গ্ৰন্থরচনায় আপনাদের ক্ষমতার পরিচয় দিয়া, স্বদেশের গৌরববৃদ্ধি করিতেন। এইরূপ নিয়ম থাকাতেই এক সময়ে বাঙ্গালা ভাষায় সুললিত কবিতাও অমূল্যরত্নস্বরূপ পরমাৰ্থপদাবলীর স্বষ্টি হইয়াছিল। সংস্কৃতের অনুশীলন এবং বাঙ্গালা ভাষার উন্নতির এখন জন্যও স্বদেশীয় ধনীদিগের এইরূপ দানশীলতার পরিচয় দেওয়া আবশ্যক হইতেছে। কিন্তু এস্থলে ইহাও বলা আবশ্যক যে, নিজের চেষ্টায় জাতীয় সাহিত্যের উন্নতি হওয়াই বাঞ্ছনীয়। আপনাদের চেষ্টায় যে উন্নতি হয়, সে উন্নতি দীর্ঘকালস্থায়িনী। সাহিত্যসেবক পরকীয় সাহায্যের প্রত্যাশী হইলে, হয়ত পরের মনস্তুষ্টিসাধনাৰ্থে আত্মক্ষমতার অপব্যবহারও করিতে পারেন। আপনাদের অনুরাগ ও প্ৰবৃত্তি থাকিলে, জ্ঞানানুশীলনে এবং সাহিত্যের উৎকৰ্ষবিধানে অন্তরায় উপস্থিত হইতে পারে না ।

		 এই পাতা শেষ সম্পাদিত হয়েছে ১২:০৪টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

